
Tifawin. Min d as-iweqɛen i ṭumubin?
Ɣars ijj n tjarrat texsi.
Ad tt-nbeddel deɣya.
Iwa ad rajiɣ.

Mermi ɣa tiri tujed?
Zi sa ɛicrin minut.
Ad ggeɣ ijjt n tmesract uca ad ɛeqbeɣ.
Waxxa, ad nemẓra rexxu.

Tameṭṭuḍt Pepita, necc d bu tfawt. Mermi zemmarɣ ad aseɣ?
Rexxu, mara tesxed.
Rexxu war zemmarɣ, texsar-ayi furgunita. Mamec twarid ad aseɣ 
ɣar tiseɛet tamezwarut uɛecci?
Wenni netta. Ad iriɣ di taddart.

Adiwenni A

Adiwenni B

Adiwenni C

Lxedmet

Min ɣa ggeɣ rexxu?
Ṣafi tkemled?
Wah, kemleɣ deɣya.
Rexxu sired ṭumubin-in.

Wessan n letnayen d ibuhaliyen. Maria, teẓrid tifrit n selɛet?
Aq-et ɣarm sennej i misa…
Ah wah, aq-et da. Ixeṣa ad ggeɣ tifrit n leḥsab maca aselkim war 
ixeddem ca. Tzemmard ad tegged tifrit n leḥsab i utarras-a? 
Netta itxeddas deg umcan.
Ɣir arṣa. Necc i ɣa tyeggen.

Xmi ɣa tzemmard, ixeṣa ad neɛdel tixuzam-a.
Mamec ɣa ggeɣ manaya?
Ixeṣa ad tn-tsetfed x izemzen. Wenni aqdim qaɛ ɣar zzat, wenni 
amaynu ɣar ḍefar. Texsed ad cem-ɛawneɣ?

Zemmarɣ ad rayḥeɣ tiwecca?
La, war tzemmard, tiwecca ad nxem selɛet.
Zemmarɣ ad ffɣeɣ azyen n tiseɛet qbel? Ad uten x yemma.

Adiwenni D

Adiwenni E

Adiwenni F

Adiwenni G

Timekliwin, ɣriɣ aberriḥ-nnwem uca xseɣ ad xedmeɣ da. 
Txedmed ca wmar di tḥanet?
Wah, xedmeɣ d tmzenzect di tḥanet n macca n tarrawt-inu, 
di Roses.
Txedmed di ca n lbar niɣ ca useccu?
Wah, deg unebdu xedmeɣ d tamsexxart.
Nerzzu ijj n bnadem tili ɣars lweqt, war ɣarneɣ ca lxedmet rebda. 
Ca n marrat tasend attas n yiwdan, marra neɣnit, ura d ijjen.
Amenni rzzuɣ. Zemmarɣ ad xedmeɣ s turnut, azyen n lweqt niɣ ɣi 
sebt d lḥed, mamec ma texsem.
Mermi tzemmard ad tebdid?
Zemmarɣ ad d-aseɣ tiwecca. 

Adiwenni H

Adiwenni I
Tifawin. Raɣiɣ-d x uberriḥ i ɣriɣ n tselmadet n tɛrabt. War sineɣ 
ma d awem-selḥeɣ necc. Rzzuɣ lxedmet, Ac-iniɣ? Necc xelqeɣ di 
Tanja. Ɣari 30 iseggwasen. Yemma d takatalant. Necc d aselmad 
uɣerbaz. Ɣriɣ di Liceu Francès. Xedmeɣ d aselmad ulemmas tlata 
iseggwasen. Sawaleɣ mliḥ taɛrabt, tafransist, taspanyut d tkatalant.


